
Inatsisartuni ilaasortaq 
Harald Bianco, Inuit Ataqatigiit 
Maani/  
  
  
 

§ 37 naapertorlugu apeqquteqaammut nr.  014_2024-mut tunngasumut akissut 
 

Inatsisartut suleriaasissaanni § 37-mi imm. 1 naapertorlugu apeqqutinik Naalakkersui-

sunut nassiussaqarsimavutit, ajornaarnersuartut ittumik ikiorsiisimaneq pillugu. 

Apeqqutitit uanga suliassaqarfigisannut akisassanngortinneqarsimapput. 

Apeqqut: 

1. Avanersuarmi Ittoqqortoormiinilu piniartut aalisartullu ajunaarnersuartut ittumik 

pisoqarnerani sooruna ilaannat tapiiffigineqartut? 

 

Akissut: 

Qinnuteqartitsinissaq avammut nalunaarutigineqarnerata kingorna qinnuteqartitsineq 

ingerlanneqareermat sumiiffinni taaneqartuni qinnuteqarsimasut tamarmik 

ikiorserneqarput.   

 

Apeqqut: 

2. Piniarttut aalisartullu Tasiilami aamma nunaqarfianiittut sooruna tapiiffigineqanngitsut? 

 

Akissut: 

Pissutsinik qanoq ittoqarsimaneranik mississuereernermi, uvani silap pissusaa 

ilaatinneqarluni, aammalu ukiup ingerlanerani periarfissaasimasut nalilersoreerlugit, 

minnerunngitsumik qinnuteqaatit qanoq imaqarnersut aallaavigalugit 

aalajangiunneqarpoq Qaanaap eqqaanilu kiisalu Ittoqqortoormiuni silap pissusaata 

allanngorneranik patsiseqartumik ajunaarnersuartut ittumik pisoqartoq. Piffinni takkunani 

nalunaarutigineqarpoq, suli sikunngitsoq, massa novemberip qaammataani 

nalinginnaasumik sikoreersimasaraluartoq, aammalu anorliinnavissorsuummat 

piniariartoqarsinnaanani, aalisariartoqarsinnaananiluunniit. Nunallu sinnerani piffiit 

assigiinngitsut ajunaarnersuartut ittumik nalaanneqanngitsutut aammattaaq 

naliliisoqarluni. Tassani Tasiilaq ilaavoq. 

 

Naggataagut oqaatigissavara, maluginiarakku apeqqutit kalaallisut qallunaatullu 

assigiinngimmata. 

